
Na osnovu člana 51. tačka a) i člana 140. stav (3) Zakona o visokom obrazovanju 
("Službene novine Tuzlanskog kantona" broj: 8/08, 11/09 i 12/09), člana 18.stav (1) tačka 
a) Zakona o Univerzitetu u Tuzli ("Službene novine Tuzlanskog kantona" broj: 9/08, 8/10 
i 7/11), člana 72. stav (1) tačka c) i člana 284. stav (2) Statuta Univerziteta u Tuzli,  a na 
prijedlog Rektora i uz pribavljenu prethodnu saglasnost Vlade Tuzlanskog kantona 
broj:02/1-14-12754-1/11 od 15.07.2011.godine, Upravni odbor Univerziteta u Tuzli na 
sjednici održanoj 31.08.2011. godine donio je 
 

PRAVILNIK 
o izmjenama i dopunama Pravilnika o plaćama, naknadama i drugim primanjima 

zaposlenika na Univerzitetu u Tuzli 
 

Član 1. 
U Pravilniku o plaćama, naknadama i drugim primanjima zaposlenika na Univerzitetu u 
Tuzli broj: broj: 04-5980-1/07 od 07.09.2007. godine; broj: 04-602-2/08 od 06.02.2008. 
godine; broj: 04-9095/08 od 16.12.2008. godine; broj: 04-1346-2/09 od 20.02.2009. 
godine; broj: 04-3167-4/09 od 27.04.2009. godine; broj: 04-6377-1/09 od 25.08.2009 
godine; broj: 04-6958-3/09 od 02.10.2009. godine i  broj: 04-5175-4/10 od 21.06.2010. 
godine, u članu 6. stavovima 1,2,3. i 4. riječi: "prekovremeni rad" u odgovarajućem 
padežu zamjenjuju se riječima: "opterećenje preko utvrđene nastavne norme". 
U istom članu iza stava 4. dodaje se novi stav 5. koji glasi: 
"Nastavnicima imenovanim na funkciju Rektora, prorektora, dekana i prodekana, 
opterećenje preko utvrđene nastavne norme za tu poziciju, priznaje se i isplaćuje kao 
opterećenje utvrđeno u prethodnom stavu ovog člana ". 
 

Član 2. 
U članovima 7,9,10,11,12,13. i 17. riječi: "prekovremeni rad" u odgovarajućem padežu 
zamjenjuju se riječima: "opterećenje preko utvrđene nastavne norme". 
 

Član 3. 
U članu 13. stavu 2. riječi: "za akademsku godinu" zamjenjuju se riječima: "za svaki 
semestar". 
 

Član 4. 
U članu 25. stavu 1. tački 2. iza riječi: "ili u visini" briše se riječ: "najmanje". 
U istom članu, u stavu 1. tački 5. iza riječi: "isplaćuje" dodaje se riječ: "jednokratna", a u 
alineji 1. tačke 5. riječ: "teške" se briše. 
Iza stava 1. istog člana, dodaje se novi stav 2. koji glasi: 
"Pod jednokratnom pomoći, u smislu tačke 5. prethodnog stava, podrazumijeva se 
jednom ostvareno pravo na isplatu pomoći za slučaj iste teške bolesti ili invalidnosti". 
U istom članu dosadašnji  stav 2. postaje stav 3. i isti se mijenja i glasi: 
"Pod teškom bolešću, u smislu tačke 5. prethodnog stava, a koja se dokazuje dijagnozom 
utvrđenom od strane ovlaštene zdravstvene ustanove, podrazumijevaju se: 
1. respiratorne bolesti: 



– bolesti pluća praćene trajnim oštećenjem respiratorne funkcije (sa 
vrijednostima FVC, FEV I  I FEV I-FVC ispod 40 %), 

– apsces pluća i medijastinuma, 
– piotorax, 
– respiratorni distres sindrom. 

2. bolesti koštano-mišićnog sistema i vezivnog tkiva: 
– direktna infekcija zglobova  kod infektivnih i parazitnih oboljenja, 
– seropozitivni reumativni artitis kada je bolesnik nesposoban za bilo kakve 

aktivnosti ili vezan za postelju i invalidska kolica, 
– ankilozirajući spondilitis, 
– protruzija intervertebralnog diskusa praćena komplikacijama (težim 

funkcionalnim oštećenjem nerava, mišića, popuštanjem sfinktera) koje 
zahtijevaju intezivan i dugotrajan tretman, 

– kao i bolesti koje uzrokuju ozbiljne funkcionalne smetnje i lokomotornog 
aparata, vežu bolesnika za postelju i trajno ga onemogućavaja u 
svakodnevnim radnim aktivnostima. 

3. neuromišićne bolesti: 
– progresivna  neuromišićna oboljenja, 
– multipla skleroza, 
– mijastenija gravis, 
– epilepsija nekontrolirana ili rezistentna na terapiju, 
– nezarazni encefalitisi i encefalomijalitisi. 

4. specifična stanja koja zahtijevaju skupi i doživotni tretman 
– transplantacije organa, 
– transplantacija koštane srži, 
– stanja poslije operativnih zahvata na srcu, mozgu i plućima koja zahtijevaju 

duže bolničko liječenje, rehabilitaciju i intenzivni medikamentozni tretman. 
5. ostala oboljenja: 

– infarkt (srčani ili moždani), 
– maligni tumori." 

Iza  dosadašnjeg stava 2., koji postaje stav 3.,  dodaje se novi stav 4. koji glasi: 
"Pomoć utvrđena u stavu 1. tački 5. alineji 1. ovog člana isplaćuje se ukoliko je 
invalidnost utvrđena u procentu 90 %  i više oštećenje organizma". 
Dosadašnji stav 3. istog člana postaje stav 5. 
 

Član 5. 
U  članu 26. tačka 1. mijenja se i glasi: 
"1. karta za prijevoz u javnom saobraćaju, ukoliko  koristi prijevoz javnim saobraćajem, 
ili novčana naknada u visini cijene mjesečne karte za najjeftiniji prijevoz, ako je mjesto 
stanovanja zaposlenika od mjesta rada udaljeno najmanje dva kilometra. Udaljenost od  
mjesta rada određuje se na osnovu najkraće putne  komunikacije od adrese u mjestu 
stanovanja". 
 

Član 6. 
Član 30. mijenja se i glasi: 



"Odluku o upućivanju Rektora na službeni put u inostranstvo kao i nalog za službeno 
putovanje Rektora u zemlji i inostranstvu donosi, odnosno potpisuje prorektor". 

 
Član  7. 

Ovaj Pravilnik stupa na snagu danom donošenja. 

